
Gijikdirip ölmek

GIJIKDIRIP ÖLMEK

Adam pahyr ölüm möhletin
gijikdirmek isleýär
süýşüre-süýşüre

üzmek isleýär bergisin
dost-ýara
hossara, Hudaýa

dogrulamak isleýär
hasap-hesibin

göýä diş çotgalan dek
päklemek isleýär ynsabyn

bes edesi gelýär şübhelenmäni
halas boljagyna,
ynsan mähribanlygyna,
umydyn täzeläp
güýçlenjegine imanda

jemläp bir ýere
üzlem-saplam huşuny
hamana ýat edýän dek
gözel ýaşlygyn
taşlamak isleýär
berip soňky demin
indi gereksiz tenin
azat bolmak isleýär

